
當知自心即是一切佛菩薩法 ～《大方廣佛華嚴經卷第六》
..............................................║「善男子！
T10n0293_p0687b27(11)║我見如是十佛世尊而為上首，
T10n0293_p0687b28(16)║如是乃至見於十方各十佛剎極微塵數諸佛如來、應、正等覺道場眾會之所圍遶，
T10n0293_p0687b29(01)║一一皆有上首菩薩并諸眷屬，分明顯現；
T10n0293_p0687c01(01)║然彼一切世界如來不來至此，
T10n0293_p0687c02(06)║我身亦不往詣於彼。 「善男子！
T10n0293_p0687c03(12)║我若欲見安樂世界無量壽如來，隨意即見；
T10n0293_p0687c04(11)║我若欲見白栴檀香世界月智如來、妙香世界寶光明如來、
T10n0293_p0687c05(04)║蓮華世界寶蓮華光明如來、妙金光世界寂靜光如來、
T10n0293_p0687c06(00)║妙喜世界不動如來、善住世界師子相如來、
T10n0293_p0687c07(00)║鏡光明世界月覺如來、
T10n0293_p0687c08(08)║吉祥師子寶莊嚴世界毘盧遮那如來。
T10n0293_p0687c09(10)║如是十方一切世界所有如來，我若欲見，隨意即見；
T10n0293_p0687c10(06)║然彼如來不來至此，我不往彼。 「善男子！
T10n0293_p0687c11(08)║我若欲見盡過去際一切劫中，
T10n0293_p0687c12(12)║所有諸佛及彼佛剎種種莊嚴道場眾會，神通變化，調伏眾生；
T10n0293_p0687c13(05)║盡未來際一切劫海，
T10n0293_p0687c14(14)║所有如來及諸菩薩莊嚴國土眾會道場，調伏眾生，神通變化；
T10n0293_p0687c15(07)║如是一切隨念皆見。彼諸如來及彼諸劫，
T10n0293_p0687c16(07)║一切佛剎所有莊嚴，種種差別，不來至今，我心亦不入彼過、
T10n0293_p0687c17(00)║未；然其所見，皆如現在。 「善男子！
T10n0293_p0687c18(04)║我能了知十方三世一切如來及諸菩薩國土莊嚴、
T10n0293_p0687c19(01)║神通等事，無所從來亦無所去，
T10n0293_p0687c20(06)║無有行處亦無住處，亦知己身無去無來，無行住處。
T10n0293_p0687c21(02)║所以者何？知一切佛及與我心皆如夢故，
T10n0293_p0687c22(03)║如夢所見，從分別生。見一切佛從自心起，
T10n0293_p0687c23(04)║又知自心如器中水，悟解諸法如水中影；
T10n0293_p0687c24(05)║又知自心猶如幻術，知一切法如幻所作；
T10n0293_p0687c25(06)║又知自心諸佛菩薩悉皆如響，譬如空谷隨聲發響，
T10n0293_p0687c26(03)║悟解自心，隨念見佛，我如是知，如是憶念，
T10n0293_p0687c27(03)║所見諸佛皆由自心。善男子！當知菩薩修諸佛法，
T10n0293_p0687c28(01)║淨諸佛剎，積集妙行，調伏眾生，發大誓願，
T10n0293_p0687c29(01)║入一切智，自在遊戲不可思議解脫法門，
T10n0293_p0688a01(02)║得佛菩提，現大神通，遍往十方一切法界，
T10n0293_p0688a02(02)║以微細智，普入諸劫，如是一切佛菩薩法，
T10n0293_p0688a03(03)║皆由自心。 「善男子！諸業虛妄，積集名心，末那思量，
T10n0293_p0688a04(00)║意識分別，眼等五識，了境不同。愚癡凡夫，
T10n0293_p0688a05(01)║不能覺知，怖老病死，求入涅槃；
T10n0293_p0688a06(05)║生死涅槃二俱不識，於一切境妄起分別。
T10n0293_p0688a07(06)║又由未來諸根五塵境界斷滅，凡愚之人以為涅槃，
T10n0293_p0688a08(02)║諸佛菩薩自證悟時，轉阿賴耶得本覺智。善男子！
T10n0293_p0688a09(00)║一切凡愚迷佛方便，執有三乘，
T10n0293_p0688a10(05)║不了三界由心所起，不知三世一切佛法自心現量，
T10n0293_p0688a11(02)║見外五塵執為實有，猶如牛羊不能覺知，
T10n0293_p0688a12(02)║生死輪中無由出離。 「善男子！佛說諸法無生無滅，
T10n0293_p0688a13(00)║亦無三世，何以故？如自心現五塵境界，
T10n0293_p0688a14(02)║本無有故；有無諸法本不生故，如兔角等；
T10n0293_p0688a15(02)║聖者自悟境界如是。善男子！愚癡凡夫妄起分別，
T10n0293_p0688a16(00)║無中執有，有中執無，取阿賴耶種種行相，
T10n0293_p0688a17(01)║墮於生滅二種見中，不了自心而起分別。
T10n0293_p0688a18(02)║善男子！[color=#0000FF]當知自心即是一切佛菩薩法，[/color]
T10n0293_p0688a19(04)║[color=#0000FF]由知自心即佛法故，則能淨一切剎，入一切劫。[/color]是故，
T10n0293_p0688a20(01)║善男子！應以善法扶助自心，

T10n0293_p0688a21(07)║應以法雨潤澤自心，應以妙法治淨自心，應以精進堅固自心，
T10n0293_p0688a22(00)║應以忍辱卑下自心，應以禪定清淨自心，
T10n0293_p0688a23(01)║應以智慧明利自心，應以佛德發起自心，
T10n0293_p0688a24(02)║應以平等廣博自心，應以十力、
T10n0293_p0688a25(07)║四無所畏明照自心。

～《大方廣佛華嚴經卷第六》，罽賓國三藏般若奉 詔譯 （CBETA全文）

